
1.0 Cefndir 
 
1.1 Fe ŵyr yr Aelodau bod y mater hwn wedi cael sylw mewn adroddiadau 

blaenorol i’r Cyngor Sir ar 5 Rhagfyr 2013, 27 Ionawr 2014 a 27 Chwefror 
2014.  Bydd Aelodau yn nodi fod Rhybudd o Gynigiad wedi ei gyflwyno i’r 
Cyngor Sir ar 8 Mai fel a ganlyn: 

 
- “Ailystyried amseroedd cyfarfodydd y Cyngor Sir, y Pwyllgor Gwaith, 

Pwyllgorau Sgriwtini, Pwyllgorau  Lled-farnwrol a phob pwyllgor neu 
is-bwyllgor arall o’r Cyngor Sir a rhoi sylw i ofynion mewn perthynas 
â chydraddoldeb ac amrywiaeth” 

- Cyfeirio’r mater i’r cyfarfod nesaf o’r Pwyllgor Gwasanaethau 
Democrataidd. 

 
1.2 Penderfynodd y Cyngor gyfeirio’r mater i gyfarfod nesaf y Pwyllgor 

Gwasanaethau Democrataidd. 
 
1.3 Yn unol â’r uchod, gofynnir i’r Pwyllgor yn awr roi sylw pellach i’r mater a 

llunio argymhellion ar gyfer y Cyngor Sir. 
 
1.4 Fe ŵyr yr Aelodau fod yr amserlen o gyfarfodydd bellach wedi ei chyhoeddi ar 

gyfer y cyfnod tan Ebrill 2015 a bod y rhan fwyaf o’r cyfarfodydd yn cychwyn 
fel arfer am 2.00pm.  Fel rhan o raglen waith y Pwyllgor i’r dyfodol, efallai y 
bydd Aelodau yn dymuno cyflwyno sylwadau ar yr amserlen o gyfarfodydd ar 
gyfer y flwyddyn sirol nesaf a’r galwadau ar Aelodau. 

 
2.0 Argymhelliad 
 
2.1 Gofynnir i’r Pwyllgor wneud argymhellion i’r Cyngor ar y mater hwn. 

1) Adroddiad i’r Cyngor Sir 5 Rhagfyr 2013 
2) Adroddiad i’r Cyngor Sir 27 Ionawr 2014 
3) Adroddiad i’r Cyngor Sir 27 Chwefror 2014 


